
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।


উপহাসে কাজ নাই থাকুক ওখানে উটি

শ্মশানের ফুল ওযে—শ্মশানে থাকিবে ফুটি।

যৌবনের সম্ভাষণে—হর্ষবিষ্ফারিত মনে

রোপেছিনু দু’জনায়, যে সাধের কুঞ্জবনে

সাধের কুসুম তরু, প্রেমের বিলাসাগার

বিনামেঘে বজ্রপাতে হয়েছে বিনাশ তার।

ফুটেনা কুসুম আর ছুটেনা সুবাস তার,

গাহেনা বিহগ গান বিলুণ্ঠিত রত্নাগার।

না বহে মলয়ানিল, না পশে কৌমুদিকর,

কুঞ্জবন মরুভূমি—নিরালয় ভয়ঙ্কর।

ঝরিয়া গিয়াছে পাতা, শুকায়ে গিয়াছে লতা

তরু নাহি দেয় ছায়া হইয়াছে বজ্রাহতা,

কেবল সে শুষ্কলতা তরুরে জড়ায়ে আছে

তরু না ফেলায় টানি ছিন্ন হয়ে যায় পাছে,

কে জানে কাহার ভরে দাঁড়াইয়া আছে তারা

ছিঁড়িলে বল্লরী যদি তরুবর হয় সারা!

কাজ কি ছিঁড়িয়া তারে থাকুক সে ঐখানে

আজীবন তরু তারে রাখুক আপন প্রাণে।

এস হে বিষাদ! সৌভাগ্যের অনন্ত বিদায়

কামনার বিসর্জ্জন দাও জ্বলন্ত চিতায়।

থেকো কাছে আশে পাশে জীবনের সহচরি!

স্খলিত চরণ হ’লে উঠাইও হাত ধরি।




৭












[image: ]

[image: ]

'https://bn.wikisource.org/w/index.php?title=পাতা:শ্মশানের_ফুল_-_নরেন্দ্রকৃষ্ণ_চট্টোপাধ্যায়.pdf/১১&oldid=1788575' থেকে আনীত


					বিষয়শ্রেণী: 	বৈধকরণ




				

			
			
		

		
			

		 এই পাতা শেষ সম্পাদিত হয়েছে ১০:০৭টার সময়, ২৯ অক্টোবর ২০২৩ তারিখে।

